
 

 

Kalan kun fɔlɔ kalandenw ka degelise fɔlɔ jɔnjɔnw kiimɛni 
kalanjɛ siratigɛ la Mali kɔnɔ san 2015 n’a bɛ wele (EGARA)
Denmisɛn bɛ faamuya ni dɔnniya sinsinnen minnu 
sɔrɔ a ka ɲɛnamaya kuntaala kɔnɔ, o sababu bɛ bɔ 
kalan kun fɔlɔw sɔrɔcogo ɲuman na. Ka kalan ni 
kankodɔnniya sɔrɔcogo ɲuman sinsinnenw sira 
don denmisɛn kɔrɔ, o b’a to a ka se ka kalanjɛ 
dege ani k’a ka ɲɛtaa sabati kalanko la kalan kun 
fɔlɔ san labanw ni kalan dakun mankan na ani 
taalen ɲɛ. Kalanden ka sehakɛ jɔnjɔnw kiimɛni 
kalanjɛ la, o b’a to kalanjɛ faamuyaliko ɲuman 
kɛcogow ka kɔlɔsi a nɔfɛ k’a bilasira. I ko min 
degelisefɔlɔkiimɛ de don, jaabi minnu bɛ bɔ o 
kiimɛni in kɔnɔ, olu b’a to a ka dɔn n’o y’a sɔrɔ 
kalanjɛ degeli bɛ ka kɛ kalan kun fɔlɔ kalansow la 
Mali kɔnɔ, n’a tɛ ka kɛ, a ka dɔn a kɛbaliya sababu 
bɛ ka bɔ se minnu sɔrɔbaliya la. Kunnafoni minnu 
mana sɔrɔ k’a sababu kɛ EGARA kiimɛniw ye, olu 
bɛ se ka kɛ sababu ye, fɛɛrɛ caman ka tigɛ ka 
yɛlɛma ɲɛnama don degeliw taabolo la jamana 
kɔnɔ. 

Denmisɛnw ka lakɔliladon hakɛ yɛlɛnna 
kosɛbɛ Mali kɔnɔ san tan laban ninnu na. 
A hakɛ bɔra 23 la kɛmɛ o kɛmɛ (23%) san 1971 ka 
se 59 ma kɛmɛ o kɛmɛ (59%) san 2000, ka yɛlɛn 
ka se 83 ma kɛmɛ o kɛmɛ (83%) san 2011 ni san 
2012. Mali gɔfɛrɛnaman ye cɛsiri min kɛ walasa 
lakɔliladon fanga ka bonya o bɔlen kɔ yen, fɛɛrɛ 
bolodalen caman y’a jira yɛlɛma ɲɛnama ka don 
kalanko taabolo la jamana kɔnɔ. Kalandenw 
degeliko ɲuman walasa u ka se kalanjɛ la o fɛɛrɛw 
tigɛra, o dɔ ye EGARA kiimɛni ye min sigira 
senkan san 2009 kalanko minisiriso ka ɲɛmɔgɔya 
kɔnɔ. O siratigɛ la, kiimɛniba wɛrɛw kɛra i n’a fɔ 
kalanko sɛgɛsɛgɛli porogaramu min sigira senkan 
san 2011 Kɔnfemɛni fɛ (CONFEMEN) n’a bɛ wele 
Pasɛki (PASEC) ani Omayɛsi (OMAES) ka sɛgɛsɛgɛli 
min bɛ wele Bɛɛkunko, min waleyara san 2011 ni 
san 2012 kɔnɔ i. San 2011, daɲɛ hakɛ min ka kan 
ka se kalan waati bolodalen kɔnɔ kirikilɔmu ni 
kilasiki kalanso 2 nan kalandenw fɛ, n’o b’a jira 
k’u bɛ se walima u tɛ se kalanjɛ la, o saratiw 
dantigɛra Kalanko Minisiriso fɛ. A jirala k’a fɔ 
kalandenw ka kan ka se ka daɲɛ 31 kalan sanga 1 

kɔnɔ tubabukan ni bamanankan na, daɲɛ minnu 
bɛ tali kɛ u masurunnakow laii. 

San 2015 EGARA bolila kalanso fɔlɔ kalanden dɔw 
ka sehakɛ kiimɛni kan kalanjɛ la. Daɲɛ minnu bɛ 
tali kɛ u masurunnakow la ani minnu tɛ tali kɛ u 
masurunnakow la ani maana surun dɔ kalanni n’a 
faamuyali, sew kiimɛna olu de la. Kalanso 2nan 
kalanden bɛɛ fana ka dɔnniya kiimɛna tubabukan 
dalafɔli kan. Madarasa kalanso naaninan 
kalandenw fana ka dɔnniya kiimɛna tubabukan 
dalafɔli dakun fɔlɔw la, nka EGARA kiimɛni bɛɛ 
lajɛlen ma kɛ olu kun. Kalanso minnu sugandira 
sɛgɛsɛgɛli kama, don kɛra o kalanso bɛɛ kɔnɔ 
walasa k’a dɔn karamɔgɔw bɛ ka baara kɛ ka caya 
ni kalanfɛɛrɛ minnu ye. ɲinikalisɛbɛn dira o 
kalansow kalanden bɛɛ ma. 

 

 

San 2015, kalanso 149 kalanden 2 800 ni 
kɔ kiimɛna. 

San 2015, EGARA kiimɛni kuncɛra min kan Mali 
kɔnɔ, an ka nin sɛbɛn in b’o bakurubafɔ. Kiimɛniw 
jaabiw sɔrɔla marabolo saba minnu kɔnɔ, kalanjɛ 
bɛ ka kɛ cogo min na o yɔrɔw kalansow kɔnɔ a b’o 
jatew fana ɲɛfɔ.  

Kuncɛli jɔnjɔnw : San 2015, EGARA kiimɛni jaabiw 
y’a jira ko kalanso 2 nan kalanden 66% tɛ se ka 
daɲɛ kelen pewu kalan bamanankan na, 70% tɛ 
se ka daɲɛ kelen pewu kalan tubabukan na, 
kasɔrɔ san 2009 EGARA ta tun kɛra 83% ni 94% ye 
bamanankan ni tubabukan na. Hali ni san 2009 ni 

san 2015 EGARA man kan ka sanga ɲɔgɔn ma ka 
da a kan u ka sɛgɛsɛgɛliyɔrɔ sugandilenw hatɛ tɛ 
kelen ye, bakurubajate la, a bɛ se ka fɔ danfaraba 
tɛ u ka jatedaw ni ɲɔgɔn cɛ, bawo denmisɛn 
fanba tɛ se kalanjɛ fosi la u fila bɛɛ la : o sababu 
ye min ye, u tɛ kalanjɛ kɛli dege fɔlɔ sanni ka 
kalanjɛ yɛrɛ daminɛ tubabukan ni bamanankan 
fila si la kalanso fɔlɔ ni filanan na.  

Bakurubafɔ la, marabolo sugandilen saba 
ninnu kɔnɔ, kalanden kɛmɛ o kɛmɛ na, 2 
dɔrɔn (2%) de sera kalanjɛ la a ɲɛma. 
Jamana ye sekun min sɔrɔli boloda 
kalanjɛ siratigɛ la, n’o ye kalanden ka se 
ka daɲɛ 31 kalan a daɲɛ minnu bɛ tali kɛ a 
masurunnakow la sanga kelen kɔnɔ, olu 
y’o dafa. Segu marabolo kɔnɔ, kalanden kɛmɛ o 
kɛmɛ, duuru (5%) de sera ka kalanjɛ sekun 
saratiw dafa walima ka tɛmɛ a kan kirikilɔmu ni 
kilasiki kalansow la. Kulukɔrɔ, kɛmɛ o kɛmɛ, fila 
(2%) de sera ka kalanjɛ sekun saratiw dafa. Nka 
Sikaso, kalanjɛ sekun saratiw ma se ka dafa 
kalanden si fɛ.  

A kɛra cogo o cogo, jateminɛ na, a yera k’a fɔ ko 
kalanden minnu bɛ kalan daminɛ kan na u bɛ min 
fɔ u ka so (bamanankan), olu ka sekun ma dɛsɛ 
pewu k’a kɛ fu ye kalanjɛ la wa u ka kalancogo 
fana ɲɛna ka tɛmɛ kalandenw ta kan minnu b’u 
ka kalan daminɛ ni tubabukan ye. 

 
Sehakɛ kirikilɔmu kalansow la. 

EGARA Jaabiw bamanakan na 
kirikilɔmu kalansow la marabolo saba 
ninnu kɔnɔ 

Hakɛ 
mumɛ 

Siginidenw mankan : Siginiden hakɛ fɔli 
koɲuman sanga 1 kɔnɔ (lcpm)iii 15,3 

Daɲɛ minnu bɛ tali kɛ masurunnakow 
la : daɲɛ hakɛ fɔli koɲuman sanga 1 
kɔnɔ (mcpm)iv 

4,2 

Daɲɛ dilannenw : daɲɛ hakɛ fɔli 
koɲuman sanga 1 kɔnɔ (mcpm) 2,5 

Maana surunman dɔ kalanni : daɲɛ 
hakɛ fɔli koɲuman sanga 1 kɔnɔ (mcpm) 4,1 

Faamuyali kalanjɛ kɔnɔ*v 3,7% 
Tubabukan daɲɛ 32% 

Kirikilɔmu kalanso 2 nan kalandenw b’u dege 
bamanakan kalanni na. Hakɛ la, masalabolo surun 
dɔ kalantɔ, u tun bɛ se ka daɲɛ 4 kalan sanga 
kelen kɔnɔ(daɲɛ hakɛ fɔli koɲuman sanga kelen 
kɔnɔ, mcpm). Sikaso denmisɛnw ka daɲɛ kalanta 

hakɛ dɔgɔyara kalanjɛ degeli bɛɛ la bamanankan 
na. Kirikilɔmu kalanso kalandenw bɛ faamuya sɔrɔ 
tubabukan dalafɔli la, nk’o faamuyali in bɛ tali kɛ 
kalansokɔnɔminɛnw dɔnni de la.  

Sehakɛ kilasiki kalansow la. 

EGARA Jaabiw tubabukan na kilasiki 
kalansow la marabolo saba ninnu 
kɔnɔ 

Hakɛ 
mumɛ 

Siginidenw mankan : Siginiden hakɛ 
fɔli koɲuman sanga 1 kɔnɔ (lcpm) 10,4 

Daɲɛ minnu bɛ tali kɛ masurunnakow 
la : daɲɛ hakɛ fɔli koɲuman sanga 1 
kɔnɔ (mcpm) 

2,4 

Daɲɛ dilannenw : daɲɛ hakɛ fɔli 
koɲuman sanga 1 kɔnɔ (mcpm) 1,4 

Maana surunman dɔ kalanni : daɲɛ 
hakɛ fɔli koɲuman sanga 1 kɔnɔ 
(mcpm) 

3,2 

Faamuyali kalanjɛ kɔnɔ* 3,2% 
Tubabukan daɲɛ 28% 

 

Kilasiki kalandenw bɛ kalan tubabukan na, u b’o 
kan in de kalanni dege kalanjɛ sira kan. Hakɛ la, 
kalanso 2 nan kalandenw bɛ se daɲɛ 3,2 fɔko 
ɲuman na sanga 1 kɔnɔ kalanjɛ la (mcpm), nka an 
kɛlen ka masalabolo yɔrɔ dɔ di u ma u k’a kalan 
70% ma se ka daɲɛ kelen pewu kalan o la.  

U ye kuru hakɛ min sɔrɔ tubabukan kalanni na, o 
ni kirikilɔmu kalandenw ka kuru sɔrɔta hakɛ ka 
kan, olu minnu bɛ ka dege bamanankan kalanni 
na, ka tila ka kan filanan dɔ kalan u senfɛ n’o ye 
tubabukan ye ; kasɔrɔ a tun ka kan, kilasiki 
kalandenw de ka kuru sɔrɔta hakɛ ka caya 
tubabukan na, ka da a kan olu ɲɛsinnen b’o 
kalanni dɔrɔn de ma. 

Danfaraba tɛ kirikilɔmu kalansow ni kilasiki 
kalansow ni ɲɔgɔn cɛ kalanjɛ siratigɛ la. 

Sehakɛ madarasaw la. Madarasa kalandenw ka 
sehakɛ tubabukan daɲɛw kalanni na, o ni 
kalanyɔrɔ tɔw kalanso 2 nan kalandenw ta ka 
kan : tubabukan kalanni siratigɛ la, 
madarasakalandenw ka se ka dɔgɔ. Kiimɛni 
sinsinnenw ka kan ka kɛ walasa k’a dɔn 
tubabukan kalanni bɛ hakɛ min na madarasa 
kalandenw bolo nka lakika ye, se dɔ b’u la 
tubabukan dalafɔ la kasɔrɔ u ma se a kalanni yɛrɛ 
la fɔlɔ nɔgɔya la. 

Kalansow kɔnɔ, kɔlɔsiliw y’a jira ko kalandenw ka janto fanga tun ka bon, wa jogo minnu 
ni kalan tɛ ɲɔgɔn ta o tun man ca karamɔgɔw la. 

Ni karamɔgɔw tun bɛ masalabolo surunman kalan 
bamanankan na, u tun b’o kɛ ka ɲɛ nɔgɔya ni 
hakilisigi la, hali tubabukan masalabolo kalanni 
fana tun b’o cogo la. Karamɔgɔw tun ka kan k’u 
ka donkalansenw labɛn cogoya la min bɛ dɔnniya 
sɔrɔta caman dayɛlɛ kalandenw ye, u ka se ka 
daɲɛ kura caman dɔn minnu bɛ tali kɛ u 
masurunnakow la ani k’u dege masalabolo 
faamuyacogo ɲuman fɛɛrɛw la. Waati jan ka kan 
ka di denmisɛnw ma u k’u yɛrɛ dege maana 
surunw kelennakalanni na, maana minnu 
faamuya ka di. Nka min kɔlɔsira, o ye k’a fɔ 
kalanjɛ kalansenw baara fanba tun bɛ kɛ 
karamɔgɔ yɛrɛ de fɛ ka kalandenw to yen ; 
kalanyɔrɔ suguya ninnu bɛɛ la, kalanso kɛmɛ o 
kɛmɛ na, 11 (11%) kalandenw dɔrɔn de ye 
faamuyaɲini ɲininkaliw kɛ karamɔgɔ la. 

Baara tɛ ɲɛ min kɔ, o ye ka dɔnniya sɔrɔta caman 
dayɛlɛ kalandenw ye ani ka karamɔgɔw dege 
fɛɛrɛw tigɛli la minnu b’a to u ni kalandenw bɛ jɛ 
ka baara suguya caman kɛ ɲɔgɔn fɛ ni 
kalangafew ye nafa bɛ minnu na. 

San 2015, kalanjɛ siratigɛ la, a kɔlɔsira k’a fɔ 
kalandenw ka sehakɛ jiginnen don halibi bawo 
denmisɛn fanba bɛ se ka daɲɛ hakɛ min kalan o 

i EGARA kiimɛni min kɛra san 2009, o kɛra ni 
Fɔndasɔn Wiliyamu ani Fulora Hewɛliti, ani USAID 
ka dɛmɛ ye. 
ii A sigira senkan latigɛlisɛbɛn N° 04336/MEALN-SG 
fɛ min tara san 2011 nowanburukalo tile 04, ka 
kalanjɛ sehakɛ taamasiyɛn sugandilenw sigi kalan 
kun fɔlɔ la. 

b’a ta 1 na ka se 10 dɔrɔn de ma sanga kelen 
kɔnɔ, o y’a cayalenba ye. Min kɔlɔsira k’o ka kan 
ka sinsin, o ye k’a fɔ kirikilɔmu ni kilasiki kalansow 
la, kalandenw bɛ ka sehakɛ jɔnjɔnw sɔrɔ minnu 
b’a to u bɛ se ka siginidenw dɔn (u tɔgɔ n’u 
mankan fɛ) nka u ka ɲɛtaa tun ka kan se yɔrɔ min 
na an’a dannen bɛ yɔrɔ min na bi, o danfara ka 
bon. Kalanjɛ sehakɛ dɔgɔya min bɛ kalandenw na, 
o sababu bɛ se ka kɛ kalangafentanya ye 
kalansow ani duw kɔnɔ. 

Sɛgɛsɛgɛli in jaabiw y’a jira kɛrɛnkɛrɛnnenya la 
fɛɛrɛw ka tigɛ kalanjɛ kɛcogo ɲuman ka se ka 
sabati kalansow la ani duw kɔnɔ. A kɔlɔsira k’a fɔ 
kirikilɔmu kalansow la, kalangafe bɛ kalanden 
minnu bolo olu se ka di kalanjɛ la kosɛbɛ ka tɛmɛ 
kalangafentanw kan.  

 

Ni mɔgɔ min b’a fɛ ka kunnafoni wɛrɛw sɔrɔ, u ka 
se an ma Aseyi 2000 la (ACI 2000) USAID/Mali 
dagayɔrɔ la, nbɛda N° 243, da N° 297, Bamakɔ, 

Mali.  

Bamakoinfo@usaid.gov  

 

 

iii Siginiden hakɛ fɔli koɲuman sanga 1 kɔnɔ (lcpm). 
iv Daɲɛ hakɛ fɔli koɲuman sanga 1 kɔnɔ (mcpm). 
v Kuru hakɛ sɔrɔta degeliw la o bɛ kɛ i n’a jaabi 
ɲumanw bɛ kɛmɛkɛmɛsarada cogo min na ka kɛɲɛ 
ni jaabi bisigilen mumɛ ye. 

